
ლ.ინწკირველი, ნ. ძებისაშვილი  

ჰიდრომეტეოროლოგიის ინსტიტუტი 
 

უაკ 551. 510. 41. 

ატმოსფერული ნალექების ქიმიური შედგენილობა  

და მისი კავშირი სხვადასხვა ფაქტორთან 
 

ატმოსფერული ნალექების ქიმიური შედგენილობის ფორმირებაში დიდი მნიშვნელობა აქვს გეოგრაფიულ, 

მეტეოროლოგიურ და ანთროპოგენულ ფაქტორებს (В.П. Пальцев 1969; Г.Д. Супаташвили 1973). ამ ფაქტორებით 

განისაზღვრება ატმოსფერული ნალექების ქიმიური შედგენილობის ცვლა სივრცეში და დროში. 

მაგ.: შავი ზღვის სანაპირო ზოლში გაზრდილია ქლორის (Cl-) და მაგნიუმის (Mg2+) იონების შემცველობა, 

ხოლო ჰიდროკარბონატ (HCO3
-) იონის შემცველობა დაბალია (გ.სუპატაშვილი და სხვ. 1968). აბსოლუტური 

სიმაღლის მიხედვით ატმოსფერული ნალექების იონთა ჯამიც (i) იცვლება (Г.Д. Супаташвили 2003). 

ლიტერატურიდან ცნობილია, რომ ჰაერის ტემპერატურის, ქარის სიჩქარის, მშრალი დღეების 

ხანგრძლივობის გაზრდით, ხოლო ტენიანობის, ატმოსფერული ნალექების რაოდენობის და ინტენსიობის შე-

მცირებით იზრდება ატმოსფერული ნალექების მინერალიზაცია ( В.П. Пальцев 1969; В.М. Дроздова и др. 1964; 

О.П. Петренчук 1979; Х.Юнге 1965).  

ჩვენს მიერ 2001-2002 წლებში შესწავლილი იყო ქ.თბილისის სხვადასხვა უბანში აღებული ატმოსფერული 

ნალექების ქიმიური შედგენილობა (ძებისაშვილი ნ. 2002). დადგენილი იყო, რომ ქ.თბილისის ატმოსფერული 

ნალექების მინერალიზაცია იცვლება ფართო დიაპაზონში (10-50 მგ/ლ) და საშუალოდ – 15 მგ/ლ-ს შეადგენს.  

ზემოთ აღნიშნული ზოგიერთი მეტეოროლოგიური ფაქტორის გავლენის შესამოწმებლად მიღებული 

მონაცემების დახმარებით, გავთვალეთ კორელაციის კოეფიციენტები, საიდანაც კარგად ჩანს მინერალიზაციაზე 

ამ ფაქტორების მეტ ნაკლები დამოკიდებულება (ცხრ.1). 

დაგროვილი ფაქტობრივი ინფორმაციის ანალიზი გვიჩვენებს, რომ დღისით ჩამოდენილი ატმოსფერული 

ნალექები 1,3-ჯერ უფრო მინერალიზირებულია, ვიდრე ღამით (ცხრ.2). 

ატმოსფერული ნალექების მთავარ იონთა ჯამის დღე-ღამურ დინამიკაზე გავლენას ახდენს 

მეტეოროლოგიური ფაქტორები, ეს დამოკიდებულება შესწავლილია გ.სუპატაშვილის მიერ (Г.Д. Супаташвили 

2003). ქ.თბილისის ატმოსფერული ნალექების ქიმიური შედგენილობის ცვლილება ასევე გარკვეულ 

კანონზომიერებაშია მეტეოროლოგიური ფაქტორების ცვალებადობასთან (ცხრ.3). 

ცხრილი1. ქ. თბილისში ატმოსფერული ნალექების მინერალიზაცია და მეტეოროლოგიური პარამეტრები 

(2002 წ.). 

1 14,0 1,6 1,5 2 3,8 

2 15,4 2,8 1,9 1 4,0 

3 12,1 6,8 2,5 5 24,0 

4 9,4 12,4 2,3 11 55,4 

5 10,6 17,3 2,0 9 33,0 

6 10,7 21,2 2,1 11 93,0 

7 -- 24,4 2,2 5 10,0 

8 11,1 24,1 1,5 15 29,2 

9 21,3 19,8 1,7 5 0,3 

10 15,7 13,6 1,5 6 61,0 

11 5,9 8,0 1,4 2 0,2 

12 - 3,2 1,3 6 - 

წლიური - 12,9 2,2 78 - 
 

ცხრილი 2. ატმოსფერული ნალექების მინერალიზაციის დღე-ღამური განაწილება 

სინჯის აღების ადგილი 
i,  მგ/ლ 

თანაფარდობა 
დღე ღამე 

ავჭალა 16.4 12.6 1.3 

9 ძმის ქუჩა 17.2 13.8 1.3 

სოლოლაკი 23.0 15.9 1.4 

ნუცუბიძის II პლატო 17.3 12.9 1.3 
 

ცხრილი3. ქ.თბილისის ატმოსფერული ნალექების   მინერალიზაციის ცვლილება სეზონების მიხედვით 

სინჯების აღების 

ადგილი 

მინერალიზაცია, მგ/ლ 

ზამთარი გაზაფხული ზაფხული შემოდგომა 

ავჭალა 14.7 10.7 10.9 14.3 

9 ძმის ქუჩა 15.2 12.6 12.8 27.3 

სოლოლაკი 19.5 13.9 21.2 16.8 

ნუცუბიძის II 

პლატო 
16.2 12.5 13.8 26.3 

    როგორც მიღებული შედეგებიდან ჩანს i-ის მაქსიმალური სიდიდეები აღინიშნება შემოდგომაზე, 

მინიმალური კი – გაზაფხულზე. 

    ზამთრის პერიოდში ატმოსფერული ნალექების შედარებით გაზრდილი მინერალიზაციის ერთ-ერთი მიზეზი 

ის ფაქტორია, რომ 2002 წლის დასაწყისში სინჯების ძირითად ნაწილს შეადგენდა თხევადი ატმოსფერული 

ნალექები. ამასთან სავარაუდოა, რომ ატმოსფერული ნალექების მინერალიზაციაზე მნიშვნელოვან გავლენას 

ახდენენ ტექნოგენური აეროზოლები.  

ატმოსფერული ნალექების მინერალიზაციაზე ანთროპოგენული ფაქტორების გამოვლენის შესწავლის 

მიზნით შედარებული იქნა ქ.თბილისის სხვადასხვა უბანში აღებული ატმოსფერული ნალექების საშუალო 

თვიური მინერალიზაცია (ნახ.1). როგორც მოსალოდნელი იყო ქალაქის ცენტრში აღებული სინჯები უფრო 

მინერალიზირებულია. აღსანიშნავია, რომ ქალაქის ცენტრსა და გარეუბანში აღებული ნალექების მინერა-

ლიზაციების საშუალო თვიური სიდიდეების დინამიკა თანმთხვევადია. 

 

ნახ.1. ატმოსფერული ნალექების საშუალო თვიური მინერალიზაცია        

             -ქალაქის ცენტრი.      – გარეუბანი.             
 

როგორც ლიტერატურული, ისე ჩვენს მიერ მიღებული მონაცემების თანახმად ატმოსფერული ნალექების 

მინერალიზაცია ძირითადად დამოკიდებულია HCO3
—ის შემცველობაზე, რომელიც თავის მხრივ განსაზღვრავს 

წყლების pH-ს (Г.Д. Супаташвили 2003; В.М. Дроздова и др. 1964; Г.Д. Супаташвили 1968). 

pH=6,58 – lg(CO2) + lg(HCO3
-)კავშირი HCO3

-  -i და HCO3
-  - pH-ს შორის მჭიდროა (ნახ.2). მათი შესაბამისი 

კორელაციის კოეფიციენტები 0,92 და 0,73-ის ტოლია.  

როგორც ცნობილია გარემოს ანთროპოგენული დატვირთვა თანდათანობით მატულობს. საინტერესო 

არის რა გავლენას ახდენს ეს ცვალებადობა ატმოსფერული ნალექების მინერალიზაციის ცვალებადობაზე. 

ლიტერატურაში არსებული და ჩვენს მიერ მიღებული მონაცემების ანალიზი გვიჩვენებს, რომ ქ.თბილისის 

ატმოსფერული ნალექების მინერალიზაციის ცვალებადობა გასული საუკუნის მეორე ნახევარში საკმაოდ 

რთულია (ნახ.3.). 

 

ნახ.2. ატმოსფერული ნალექების pH  და i-ის დამოკიდებულება HCO3
- -ის კონცენტრაციაზე;         -  p H;         - 

იონთა ჯამი (i) 

 

ნახ. 3. ატმოსფერული ნალექების მინერალიზაციის ცვლილება დროში. 60-იანი, 80-იანი, 2002 წლები 

 

    მონაცემთა ანალიზი გვიჩვენებს, რომ 80-ან წლებში წინა პერიოდთან შედარებით მთავარი იონების 

შემცველობა გაიზარდა, რაც ლოგიკურია. ასევე ლოგიკურია ატმოსფერული ნალექების მინერალიზაციის კლება 

მომდევნო პერიოდში, რადგან მკვეთრად შემცირდა წარმოების მასშტაბები. მიმდინარე საუკუნის დასაწყისში 

კი, საქართველოს ეკონომიკისა და წარმოების ინტენსიურობის ზრდის შესაბამისად მოსალოდნელია ატმოსფე-

რული ნალექების მინერალიზაციის გაზრდა. 

2001-2002 წლებში შესწავლილია ქ. თბილისის ატმოსფერული ნალექების მინერალიზაციის დამოკიდებულება 

მეტეოროლოგიურ, გეოგრაფიულ და ანთროპოგენულ გაქტორებზე. გამოთვლილია ამ სინჯებისათვის ატმოსფერული 

ნალექების მინერალიზაციისა და მჟავიანობას შორის კორელაციური კავშირი. მიღებულია, რომ ქ. თბილისის 

ატმოსფერული ნალექების მინერალიზაცია 90-იანი წლებიდან ხასიათდება კლების ტენდენციით, რაც აიხსნება წარმოების 

მასშტაბების შემცირებით. 

Chemical composition of precipitations and their link with different factors./L.Intskirveli, N.Dzebisashvili/. Tansactions of the 

Georgian Institute of Hydrometeorologyof Georgia, 2007- V 111.,-p.221-226,-Georg.:Summ. Georg.Eng..Russ. 

The intercoupling of salinities with geographical, meteorological and anthropogenic factors is learnt in samples of precipitations of Tbilisi for 

2001-2002s. The correlation link between salinity of precipitations and their acidity is calculated. The salinity of precipitations of Tbilisi in 

second half of 90-sZ is characterized by the tendency of abatement, that explains by an abatement of plotting scales of production in Tbilisi. 
 

УДК 551.510.41 

Химический состав атмосферных осадков их связь с различными факторами. /Л. Инцкирвели, Н. Дзебисашвили /. Сб. Трудов 

Института Гидрометеорологии Грузии, -2007- т. 111, -с.221-226, -Груз., рез. Груз., Анг., Русск. 

В пробах атмосферных осадков г. Тбилиси в течении 2001-2002 годов изучено взаимосвязь минерализаций и с 

метеорологическими, географическими и антропогеническими факторами. Вычислена корреляционная связь между минерализации 

атмосферных осадков и  их кислотности. Установлена, что минерализиция атмосферных осадков г. Тбилиси во второй половине 

90-ых годов характеризуется тенденцией уменьшения, что обьясняется уменьшением масштабов производства в г. Тбилиси. 
 

 

 

 

 

 

 

 

 

 

 

 

 

 

 

 

 

 

შ. ოგბაიძე, თ. შარაბიძე, ზ. სვანიძე 

საქართველოს ტექნიკური უნივერსიტეტი 

ნ.ნ. ბეგალიშვილი 

ჰიდრომეტეოროლოგიის ინსტიტუტი 
 

uak 504.3.054 

თბილისი-რუსთავის ავტომაგისტრალზე საჰაერო 

აუზის ტყვიით გაჭუჭყიანების მეტეოროლოგიური 

პირობების შესახებ 
 

ზოგიერთი მძიმე ლითონით საჰაერო აუზის გაჭუჭყიანება თბილის-რუსთავის საავტომობილო ტრასაზე 

გამოწვეულია შიგა წვის ძრავებიდან გამონაბოლქვ პროდუქტებში მათი შემცველობით. მაგალითად ზოგიერთ 

მკვლევართა მონაცემებით ყოფილი საბჭოთა კავშირის დიდ ქალაქებში და სამრეწველო ცენტრებში 

ატმოსფერულ ჰაერში ტყვიის შემცველობის საშუალო მნიშვნელობა გასული საუკუნის ბოლო წლებში 76% 

შეადგენდა [1]. 

წინამდებარე ნაშრომში მოცემულია კვლევის შედეგები თბილისი-რუსთავის დამაკავშირებელ მაგისტრალის 

გასწვრივ საჰაერო აუზის ტყვიით გაჭუჭყიანების მაღალი დონეების ფორმირებაზე მეტეოროლოგიური 

პირობების გავლენის შესახებ. 

ამ მიზნით მიღებულია, რომ: 

• ავტომაგისტრალის საწყის და ბოლო წერტილებს შორის მანძილი შეადგენს 7,5 კილომეტრს, გზის სიგანე 15 

მეტრია, გაფრქვევის სიმაღლე კი – 0,5-1,0 მეტრი. 

• ტყვიის შემცველობის ნორმა გაუმჯობესებული ეკოლოგიური თვისებების მქონე არაეთილირებულ 

ბენზინში განსაზღვრულია როგორც 0,01 გ/ლიტრში [2]. 

• საშუალო სიჩქარით გადაადგილებისას 1 საათში ავტომობილი ხარჯავს დაახლოებით 10 ლიტრს, ე.ი. 1 

საათში ერთი ავტომობილი გამოსტყორცნის ატმოსფეროში 0,0110 = 0,1 გრამ ტყვიას. 

• ბენზინზე მომუშავე ავტომობილების წილი დიზელის საწვავზე მომუშავესთან შედარებით შეადგენს 50%. 

• სპეციალური დაკვირვებების საფუძველზე დადგენილ იქნა მსუბუქი, სატვირთო და ავტობუსების 

მოძრაობის ინტენსიურობა ორივე მიმართულებით (ავტ./საათში) ქ. თბილისის ფონიჭალის უბნის 44 კმ2 

ფართზე (იხ.ცხრ.1); ავტომაგისტრალის 7,5 კმ-იან მონაკვეთზე (იხ.ცხრ.2) და რუსთავის შესასვლელთან 44 

კმ2 ფართობზე (იხ.ცხრ.3). ემისიის ფართობული წყაროს ზომები შერჩეულია ნახ.1-4-ზე მოცემული 

გამოთვლების შედეგების წარმოდგენის თავისებურებათა მიხედვით.  
 

ცხრილი 1. ქ. თბილისის ფონიჭალის უბანი 

ცხრილი 2. თბილისი-რუსთავის ავტომაგისტრალი 

• კლიმატური მონაცემების გათვალისწინებით შერჩეულია შემდეგი მეტეოროლოგიური პირობები, რომლებიც 

ხელს უწყობენ მავნე ნივთიერებათა საშიშ კონცენტრაციების ფორმირებას: ზამთრის და ზაფხულის შტილი, 

ასევე აღმოსავლეთის და დასავლეთის ქარი შესაბამისად 1,5 და 2,5 მ/წმ სიჩქარით.  

• გამონაბოლქვის ჰაერნარევის პარამეტრებია: მოცულობა, ტემპერატურა, ფარდობითი კონცენტრაცია ზდკ-ს 

ერთეულებში და ა.შ. (მოცემულია ნახ.1-4-ზე და ცხრ. 4-ში). იმ შემთხვევაში, თუ გავითვალისწინებთ  

მაღალი ოქტანური რიცხვის  მქონე A-92 ეთილირებული ბენზინის გამოყენებას, რომელშიც ტყვიის 

შემცველობა შეადგენს 0,15 გ/ლიტრში, მაშინ გარემოს გაჭუჭყიანება ტყვიით კიდევ უფრო გაიზრდება.       

 
 

ნახ.1. თბილისი-რუსთავის ავტომაგისტრალის გასწვრივ ატმოსფეროს მიწისპირა ფენაში ტყვიის ფარდობითი 

კონცენტრაციის (ზდკ-ს ერთეულებში, ზდკ=10-3 მგ/მ3) განაწილება ზაფხულის შტილის პირობებში. 



ჰიდრომეტეოროლოგიის ინსტიტუტის შრომები, 2007, ტომი #111 
TRANSACTIONS OF THE GEORGIAN INSTITUTE OF HYDROMETEOROLOGY, 2007, VOL.111 

ТРУДЫ ИНСТИТУТА ГИДРОМЕТЕОРОЛОГИИ  ГРУЗИИ, 2007, ТОМ № 111 

============================================= 

 6 

 
 

ნახ.2 თბილისი-რუსთავის ავტომაგისტრალის გასწვრივ ატმოსფეროს მიწისპირა ფენაში ტყვიის ფარდობითი 

კონცენტრაციის (ზდკ-ს ერთეულებში, ზდკ=10-3 მგ/მ3) განაწილება ზამთრის შტილის პირობებში. 

 
 

ნახ.3. თბილისი-რუსთავის ავტომაგისტრალის გასწვრივ ატმოსფეროს მიწისპირა ფენაში ტყვიის ფარდობითი 

კონცენტრაციის (ზდკ-ს ერთეულებში, ზდკ=10-3 მგ/მ3) განაწილება ზაფხულში აღმო      სავლეთის სუსტი ქარის 

პირობებში (v =1,5 მ/წმ). 

 
ნახ.4. თბილისი-რუსთავის ავტომაგისტრალის გასწვრივ ატმოსფეროს მიწისპირა ფენაში ტყვიის ფარდობითი 

კონცენტრაციის (ზდკ-ს ერთეულებში, ზდკ=10-3 მგ/მ3) განაწილება ზამთარში აღმო      სავლეთის სუსტი ქარის 

პირობებში (v =1,5 მ/წმ). 

ცხრილი 3. ქ. რუსთავის შესასვლელი უბანი 

ზემოთ აღნიშნული პირობების გათვალისწინებით, კომპიუტერული პროგრამა "ეკოლოგის" საფუძველზე 

გამოკვლეულია ზედაპირიდან 2მ სიმაღლეზეტყვიის კონცენტრაციების ველზე მეტეოროლოგიური პირობების 

გავლენა. კერძოდ, მიღებულია: 

• ყველა შემთხვევაში ზამთრის კონცენტრაციები დაახლოებით 2-ჯერ აღემატება ზაფხულის კონცენტრაციებს. 

ფიზიკურად ეს შეიძლება აიხსნას იმით, რომ ზაფხულის მაღალი ტემპერატურები იწვევენ მიწისპირა ფენაში 

კონვექციისა და ტურბულენტობის ინტენსიურ განვითარებას, ეს კი თავის მხრივ ხელს უწყობს მინარევის 

უფრო ეფექტურ გაფანტვას. 

• ტყვიის მაქსიმალური კონცენტრაციები დაიკვირვება მაგისტრალის გასწვრივ. აქ, ტრანსპორტის ისედაც 

ინტენსიური მოძრაობით გამოწვეულ მაღალ კონცენტრაციებზე შესამჩნევად ზემოქმედებს სუსტი ქარის 

პირობებში თბილისისა და რუსთავის გარეუბნებიდან გადმონაცვლებული მინარევი, რომელიც კიდევ უფრო 

ზრდის კონცენტრაციების მნიშვნელობებს. 

• მაგრამ, ტრასის ორივე მხარეს, მის მიმართ მართობულად მანძილის ზრდასთან ერთად ტყვიის 

კონცენტრაცია ჰაერის მიწისპირა ფენაში სწრაფად კლებულობს და უკვე 500 მ-ზე ზაფხულის შტილისა და 

ზამთრის სუსტი ქარის პირობებში იგი არ აღემატება 0,5-0,7 ზდკ-ს, ხოლო დანარჩენ შემთხვევებში ნაკლებია 

0,4 ზდკ-ზე. შეიძლება ითქვას, რომ მავნე მინარევი ძირითადად ლოკალიზებულია უშუალოდ მაგისტრალის 

გასწვრივ. 

 

 

 

ცხრილი 4. პროგრამა "ეკოლოგით" მიღებული ავტომაგისტრალის გასწვრივ და მის მიმდებარე უბნებისE 

ატმოსფეროს მიწისპირა ფენაში ტყვიის ფარდობითი კონცენტრაციების მნიშვნელობები (ზდკ=10_3 მგ/მ3) 

# 

წელიწადის 

დრო, ქარის 

რეჟიმი 

თბილისის 

გარეუბნის 

კვადრატში 

კონცენტრა-

ციის მნიშ-

ვნელობები 

მაქსიმალური 

კონცენტრაციები 

ტრასის გასწვრივ  

რუსთავის 

გარეუბნის 

კვადრატში 

კონცენტრაციის 

მნიშვნელობები 

საშ. მაქს. 
სიტუაცია ტრასის 

მართობულად 
საშ. მაქს. 

1 ზაფხული, შტილი 0,70 
1,78- 

6,78 

6,78-6,86 

0,5-1,5 კმ მანძი-

ლებზე კონც. ეც-

ემა 0,5-0,6-მდე 

0,50-

0,60 

0,96- 

6,79 

2 ზამთარი, შტილი 

0,70

- 

0,80 

1,41- 

11,99 

10,94-12,00 

0,5კმ მანძილზე 

კონც. ეცემა 0,15- 

-0,25-მდე 

0,50- 

0,60 

0,70- 

10,94 

3 
ზაფხული, აღმოსავ-

ლეთის ქარი რუს-

0,10

- 

0,70- 

5,76 

5,05-5,77 

0,5 კმ მანძილზე 

0,10- 

0,40 
5,05 

თავიდან თბილისი-

საკენ 1,5 მ/წმ 

0,50 კონც. ეცემა 0,2-

0,4-მდე 

4 

ზამთარი, აღმოსავ-

ლეთის ქარი რუსთა-

ვიდან თბილისი-

საკენ 1,5 მ/წმ 

0,75

-

0,88 

2,22-

14,08 

14,07-14,23 

0,5 კმ მანძილზე 

კონც. შეადგენს 

0,58-0,69, მე-5 კმ 

კონც. ეცემა 0,21-

მდე 

0,40-

0,75 

2,25- 

14,07 

5 

ზაფხული, დასავლ-

ეთის ქარი თბილი-

სიდან რუსთავისაკენ 

2,5 მ/წმ 

0,10

- 

0,30 

0,40- 

4,12 

4,12-4,83 

0,5 კმ მანძილზე 

კონც. შეადგენს  

0,20-0,38 

0,20-

0,30 

0,40- 

4,83 

6 

ზამთარი, დასავლე-

თის ქარი თბილი-

სიდან რუსთავისაკენ 

2,5 მ/წმ 

0,10

-

0,40 

0,50-

9,81 

9,81-10,06 

0,5 კმ მანძილზე 

კონც. შეადგენს  

0,15-0,35 

0,10- 

0,30 

1,39- 

9,87 

 

• ბუნებრივია, ტყვიით მაღალი დონის დაჭუჭყიანება ტრასაზე ხდება შტილისა და მცირე სიდიდის ქარის 

პირობებში. შტილის დროს ზაფხულში ტყვიის მაქსიმალური კონცენტრაცია იზრდება 7 ზდკ-მდე, ხოლო 

ზამთარში იგი შეადგენს 12 ზდკ-ს. აღსანიშნავია, რომ მცირე სიდიდის აღმოსავლეთის ქარის დროს (v=1,5 

მ/წმ) თუ ზაფხულში კონცენტრაცია ტრასაზე შტილთან შედარებით მცირდება 6 ზდკ-მდე, ზამთრის 

პირობებში იგი პირიქით იზრდება და აჭარბებს 14 ზდკ-ს. ეს შეიძლება ავხსნათ იმით, რომ მცირე აღმოს-

ავლეთის ქარის გავლენით მინარევი ვერ ასწრებს დიდ მანძილებზე გადაადგილებას. რუსთავის მხრიდან 

გადმოტანილი ის ემატება უშუალოდ ტრასაზე ემიტირებულ ნივთიერებას და ხელს უწყობს ტყვიის საშიში 

კონცენტრაციების მატებას. ზაფხულში ამ მოვლენას ადგილი არა აქვს გაზრდილი კონვექციისა და ტურბუ-

ლენტობის გამო, რომელიც აბათილებს ტყვიის დაგროვების ეფექტს ტრასაზე. 

• მინარევის გაფანტვის დინამიკური ეფექტი კარგად არის გამოხატული დასავლეთის ქარის პირობებში, 

როდესაც მისი სიჩქარე აღწევს 2,5 მ/წმ. ამ შემთხვევაში ზაფხულში ტყვიის საშიში კონცენტრაცია ტრასაზე 

შეადგენს 4,8 ზდკ, ხოლო ზამთარში ოდნავ აღემატება 10 ზდკ-ს. ეს მაქსიმალური კონცენტრაციები 

სიდიდით ყველაზე ნაკლებია განხილულ შემთხვევებში. გასაგებია, რომ ქარის სიდიდის შემდგომი ზრდა 

უფრო მეტად შეუწყობს ხელს გაფანტვის დინამიკურ ეფექტს და Aშეამცირებს ტყვიის მაქსიმალურ 

კონცენტრაციებს ტრასის გასწვრივ. 

• არასახარბიელო მდგომარეობა ყალიბდება ტრასის მიმდებარე თბილისის და რუსთავის გარეუბნებში. 

ზაფხულში შტილის დროს ტყვიის კონცენტრაცია აქ შეადგენს 0,6-0,7 ზდკ-ს, იზრდება ტრასის 

მიმართულებით 1-2 ზდკ-მდე, ხოლო უშუალოდ ტრასის შემაერთებელ ადგილებში ტოლია 6,8 ზდკ. ზამთრის 

პირობებში ტრასის მიმდებარე გარეუბნებში კონცენტრაცია კვლავ იზრდება და შემაერთებელ ადგილებში 

აღწევს 11-12 ზდკ. ზამთარში კი მცირე ქარის პირობებში მაქსიმალური  კონცენტრაცია აჭარბებს 14 ზდკ. 

• თუ შევადარებთ ერთმანეთს მაგისტრალიდან თბილისის და რუსთავის შესასვლელ უბნებში გარემოს 

ტყვიით გაჭუჭყიანების ადრინდელ და ამჟამად არსებულ მდგომარეობას, გვესახება შემდეგი სურათი: 

თბილისის გარეუბანში ზოოვეტერინალური ინსტიტუტის მიმდებარე ტეროტორიაზე – ფონიჭალაში 1995-

2000 წლებში ტყვიით გაჭუჭყიანება შეადგენდა 0,06-0,09 ზდკ, ხოლო 2003-2005 წლებში კი – 0,6-0,8 ზდკ. 

რუსთავის შესასვლელთან 1995-2000 წლებში ტყვიის მაქსიმალური კონცენტრაციები იყო 0,04-0,05 ზდკ, 

ხოლო 2003-2005 წლებში კი – 0,4-0,5 ზდკ. როგორც ვხედავთ, ატმოსფერული ჰაერის ტყვიით გაჭუჭყიანების 

ხარისხი ამ უბნებში ბოლო წლებში ერთი რიგით არის მომატებული [3]. 

ზემოთქმულიდან გამომდინარე, ტრასაზე და მის მახლობლობაში გარემოს ეკოლოგიური უსაფრთხოების 

უზრუნველსაყოფად შესაძლებელია შემდეგი ღონისძიებების ჩატარება: 

ტრასის გასწვრივ მოსახლეობამ, მოძრაობის მარეგულირებელი პოლიციის თანამშრომლებმა და საგზაო-

სარემონტო სამსახურების მუშაკებმა შესაბამის მეტეოროლოგიურ პირობებში შეიძლება გამოიყენონ 

აირსაწინააღმდეგო ნიღბები. 

ტრასის მიმდებარე 500 მ-იან ზოლში უნდა აიკრძალოს ნებისმიერი მშენებლობა და სასოფლო-სამეურნეო 

მიზნებით მიწის გამოყენება. საუკეთესო გამოსავალი იქნება ამ ზოლში მწვანე ნარგავების ან ხელოვნური ტყის 

გაშენება. 

სახიფათო მეტეოროლოგიურ სიტუაციებში შეიძლება გამოყენებული იქნას გარემოს ხელოვნური 

სავენტილაციო სისტემა. იმის გათვალისწინებით, რომ აღნიშნულ რაიონში ხშირია ქარიანი და მზიანი ამინდი, 

ასეთ პირობებში მათი ენერგიის აკუმულაციით ან ენერგოსისტემაში მიწოდებით შტილისა და მცირე ქარის 

დროს შეიძლება დაზოგილი ენერგიის ხარჯზე ამუშავდეს სავენტილაციო სისტემა. 

შესაძლებელია შემოღებული იქნას ტრანსპორტის მოძრაობის დამატებითი რეგულირება – ტრასაზე მცირე 

სიჩქარეებით გადაადგილების აკრძალვა, გაუმჯობესებული მარკის ბენზინის გამოყენება, მანქანებზე მავნე 

ნივთიერებათა დამჭერი ხელსაწყოების დაყენება. 
L 

გამოყენებით. რისთვისაც დადგენილია მსუბუქი, სატვირთო ავტომობილების და ავტობუსების მოძრაობის ინტენსიურობა 

თბილისის გარეუბან “ფონიჭალაში” და რუსთავის შესასვლელთან, ასევე ამ უბნების დამაკავშირებელ ავტომაგისტრალებზე. 

დადგენილია, რომ უკანასკნელ წლებში ატმოსფერული ჰაერის ტყვიით დაჭუჭყიანება წინა ათწლეულთან შედარებით 

გაიზარდა დაახლოებით ერთი რიგით. შემოთავაზებულია რეკომენდაციები გარემოს ეკოლოგიური უსაფრთხოების 

უზრუნველსაყოფად ავტომაგისტრალის გასწვრივ და მის მახლობლად. 

 
UDC 551.510.41 

Meteorological Conditions of Lead Pollution of Air Bathing on the Tbilisi–Rustavi  Highway./Sh. Ogbaidze, T. Sharabidze, Z. 

Svanidze, N. N. Begalishvili /. Tansactions of the Georgian Institute of Hydrometeorology of Georgia,2007-V.111.,-p.227-235,-

Georg.:Summ. Georg. Eng..Russ. 

The meteorological conditions have been studied of lead pollution of air bathing of the Tbilisi-Rustavi highway with appliocation of the 

program “Ecology”. For this conformed the intensity of the movement of the passenger cars, lorries,  buses of the Tbilisi “Ponichala”, 

Rustavi entrance and there connective highway. It is conformed, that  the degree of the lead pollution in these sections and on the highway is 

increased by one order  in comparison with preceding ten years. The recommendations are given for guarantying of ecological safety along 

the highway and near them.  

 

УДК 551.510.41 

О метеорологических условиях загрязнения  свинцом воздушного бассейна на автомагистрале Тбилиси-Рустави. /Огбаидзе 

Ш.В., Шарабидзе  Т.И, Сванидзе З.С., Бегалишвили Н. Н./. Сб. Трудов Института Гидрометеорологии Грузии, -2007- т.111, -с.227-

235, -Груз., рез. Груз., Анг., Русск. 

Изучены метеорологические условия загрязнения свинцом приземного воздуха на автомагистрале Тбилиси-Рустави с применением 

программы «Эколог». Для этого установлена интенсивность движения легковых и грузовых автомобилей, а также автобусов: в 

Тбилиси на пригородном участке  «Поничала», в Рустави – у входа в город, на связующей эти участки автомобильной трассе. 

Установлено, что за последние годы загрязнение свинцом атмосферного воздуха по сравнению с предыдущим десятилетием возросло 

приблизительно  на один порядок. Предложены рекомендации для обеспечения экологической безопасности окружающей среды 

вдоль автомагистрали и вблизи ее.           

